Meddwl am Marc


Marc Pennod 13 adnodau 14-23  

Cwymp Jerwsalem.

Sut fyddwn ni’n ymateb i argyfwng go iawn?  Ydyn ni wedi profi unrhyw argyfwng lle rydyn ni wedi gorfod ffoi am ein bywyd?  Mae’n sicr ein bod wedi gweld lluniau corwynt neu tswnami ar y teledu ond mae Iesu’n disgrifio rhywbeth mwy erchyll na hyn hyd yn oed.  Beth petaen ni’n gwybod fod diwedd ein byd yn dod?  Sut fydden ni’n paratoi ein hunain ar ei gyfer?  Dyma ambell gwestiwn ofynnwn ni wrth i Iesu ddisgrifio Cwymp Jerwsalem a diwedd yr oes.

· Y cefndir i eiriau Marc  yw ymosodiad y Rhufeiniaid ar Jerwsalem a ’r deml, a’r bobl yn ffoi i ddinas Pela.  Bu’r farw’r bobl o newyn wrth i fyddin Rufeinig Titus wersylla y tu allan i’r ddinas am bum mis.

Pa newyddion drwg sydd gan Iesu i’w ddisgyblion adn 19? Fedrwn ni  ddychmygu “argyfwng gwaeth nag unrhyw beth welwyd erioed o’r blaen?” (adn 19)  Pa newyddion da sydd gan Iesu i’w roi mewn argyfwng o’r fath? (adn 20 a 23)

Mewn argyfwng rydyn ni’n ceisio diogelu ein hunain cymaint ag y medrwn. Ond yn argyfwng diwedd yr oes fydd dim posib gwneud hynny.

Cwestiwn: Beth mae Iesu’n ein rhybuddio i beidio â gwneud pan ddaw’r “eilun ffiaidd sy’n achosi trallod?” (adn15,16)  Pwy mae Iesu’n poeni amdano yn adn 17?  Pam fod ganddo gonsyrn arbennig am famau a gwragedd beichiog?  Mae gan Iesu gonsyrn  hefyd am y “bobl mae wedi eu dewis iddo’i hun.” (adn 20)  Mae gwybod fod Iesu â chonsyrn trosom yn bwysig i ni. 

Pam fo Iesu’n dweud “Gwyliwch”(adn 23) am yr ail dro ers 13:5? Ydy hyn yn meddwl ein bod yn bobl rhwydd i’n twyllo?  Fydd rhai yn ceisio twyllo’r bobl mae Duw wedi eu dewis iddo’i hun?  Ydyn ni’n bobl sy’n cael ein twyllo yng ngwyrthiau ffug pobl eraill?  Gwyliwch!

Cwestiwn: Pe bai hi’n bosib i ni weld y dyfodol flwyddyn i heddiw, a bod rhywbeth gwael wedi digwydd i ni. Fydden ni’n ceisio ei osgoi? Does dim posib osgoi arwyddion diwedd oes ond mae Iesu’n dweud y cyfan wrthon ni o flaen llaw nid er mwyn i ni ei osgoi ond er mwyn i ni fod yn barod. 

Mae gynnon ni ddewis felly wrth darllen rhybuddion Iesu, i :- 

· gredu, gwrando a gweithio gan drystio Iesu.

· chwerthin am ben y cyfan fel gwnaeth pobl yn nyddiau Noa.

· neu aros a gwneud dim byd gan obeithio na ddaw’r cyfan yn wir.

Gweddi: Diolch Iesu dy fod ti yno pan grëwyd y byd.  Diolch dy fod di gyda ni nawr. ac y byddi gyda ni ym mhob argyfwng tan ddiwedd ein hoes. Amen.

